
ᓈᓴᐅᑎᓕᒃ 12 

 
ᐱᖁᔭᐅᑉ ᐋᖅᑭᒋᐊᕐᑕᐅᓂᖓ ᐃᓄᑐᖃᕐᓄᑦ ᑎᒥᒥᒍᑦᓗ ᐊᔪᕈᑎᖃᕐᑐᓄᑦ ᓄᓇᓄᑦ 

ᑖᒃᓯᔭᖃᑕᕐᓂᒃᑯᑦ ᐃᑲᔫᓯᐊᒃᓴᓄᑦ ᐱᖁᔭᖓᓂ 
(ᐊᖏᕈᑕᐅᔪᖅ ᔫᓂ 15, 2006) 

 
ᑲᒥᓴᓇᒋᔭᐅᔪᖅ ᓄᓇᕗᒻᒥ, ᑖᒃᑯᓄᖓ ᐃᑲᔪᕐᑐᕐᑕᐅᓂᕐᒥᓄᑦ ᐊᖏᖅᑕᐅᓯᒪᓂᕐᒥᒍᑦᓗ 
ᒪᓕᒐᓕᐅᕐᑎᓄᑦ, ᐃᓚᒋᐊᕐᓯᕗᖅ ᐅᑯᓂᖓ: 
 
1. ᑖᓐᓇ ᐃᓄᑐᖃᕐᓄᑦ ᑎᒥᒥᒍᑦᓗ ᐊᔪᕈᑎᖃᕐᑐᓄᑦ ᐱᖁᑎᖏᓐᓄᑦ ᑖᒃᓰᔭᖃᑕᕐᓂᕐᒧᑦ 
ᐱᖁᔭᖓ ᐋᖅᑭᒋᐊᕐᑕᐅᕗᖅ ᐆᒧᖓ ᐱᖁᔭᒧᑦ. 
 
2. (1) ᑕᐃᔭᐅᑦᔪᓯᖓ “ᑖᒃᓰᑦ” ᐃᓛᒃᑰᖓᓂ 1 ᐋᖅᑭᒋᐊᕐᑕᐅᕗᖅ ᐅᖃᐅᓯᕐᑕᖓ 
ᐲᖅᑕᐅᑦᓗᓂ “ᒐᕙᒪᖓᑦ ᓄᓇᑦᓯᐊᑉ” ᐊᓯᔨᕐᑕᐅᓪᓗᓂ ᐃᒪᐃᓕᖓᖔᓕᕐᓗᓂ “ᓄᓇᕗᑦ 
ᒐᕙᒪᖓᑦ”. 
 

(2) ᑖᓐᓇ ᐅᖃᐅᓯᕐᑕᖓ “ᐱᔪᓐᓇᐅᑎᖃᕐᑐᑦ ᐱᖁᑎᑎᒍᑦ” ᑎᑎᕋᕐᓯᒪᓂᖓᑕ ᐃᓚᖓᓂ 
1 ᑖᓐᓇ ᐱᖅᑕᐅᓗᓂ ᐆᒧᖓᓗ ᐊᓯᔨᕐᑕᐅᑦᓗᓂ; 
 
"ᐱᔪᓐᓇᐅᑎᖃᕐᑐᑦ ᐱᖁᑎᑎᒍᑦ” ᑐᑭᖃᕐᐳᖅ 

(a) ᐃᒡᓗ ᑲᓕᒐᖅ, 
(b) ᐊᑕᐅᓯᐅᑦᓗᓂ ᐃᒡᓗᒋᔭᐅᔪᑦ ᐃᓚᒌᓄᑦ, ᐅᕙᓘᓐᓃᑦ  
(c) ᑖᓐᓇ ᐃᒡᓗ ᑲᓕᒐᖅ ᐅᕙᓘᓐᓃᑦ ᐃᓚᒌᓄᑦ ᐃᒡᓗᒋᔭᐅᔪᖅ 

ᓄᓇᒋᔭᐅᔪᒦᑦᓱᓂ, ᑐᑭᖏᓐᓂ ᑖᒃᑯᐊᑯ ᐱᖁᑎᒋᔭᐅᔪᑦ ᖃᐅᔨᓴᕐᑕᐅᓂᖏᑦ 
ᐊᒻᒪ ᑖᒃᓯᓂᒃ ᐊᑭᓕᕐᑐᐃᖃᑕᕐᓂᕐᒧᑦ, ᓇᖕᒥᓂᕆᔭᐅᑦᓗᓂ 
ᐊᑐᕐᑐᐊᕐᑕᐅᓗᓂᓘᓃᑦ ᐊᑭᓕᕐᑐᕐᑕᐅᓗᓂ ᑖᑦᓱᒧᖓᑦᓴᐃᓐᓇᖅ 
ᑭᓇᑐᐃᓐᓇᕐᒧᑦ ᐃᒡᓗᒥᒃᓗ ᓇᖕᒥᓂᖃᕐᓗᓂ, ᑖᑦᓱᒥᖓᓗ ᓄᓇᖓᓂᒃ 
ᓇᔪᕐᑕᖓᓂᒃ ᐃᒡᓘᑉ ᓇᖕᒥᓂᖃᕐᓗᓂ; 

 
3. (1) ᐃᓛᒃᑰᖓᓂ 2(1) ᐊᒻᒪ (2) ᐲᖅᑕᐅᓗᑎᒃ ᐊᓯᔨᖅᑕᐅᑦᓗᑎᒃᓗ 
ᐃᒪᓐᓇᐃᓕᖓᔪᒥᒃ: 
 
ᓄᓇᓕᒃᓂ ᑖᒃᓯᓂᒃ ᐊᑭᓕᕐᑐᐃᖃᑕᖏᑦᓱᓐᓇᕐᓂᕐᒧᑦ 
2. (1) ᑲᑎᒪᔨᖏᑦ ᓄᓇᓕᒃᓂ ᑖᒃᓰᔭᐃᑎᑦᓯᔨᐅᖃᑕᕐᑐᑦ ᐃᒪᓐᓇᐃᓕᐅᕈᓐᓇᕐᑐᑦ, ᒪᓕᒐᕋᓛᑦ 
ᐊᑐᕐᓗᒋᑦ, ᐲᖅᓯᔪᓐᓇᕐᑐᑦ ᑖᒃᓰᔭᐃᖃᑕᕐᓂᕐᒥᒃ ᐱᖁᑎᓄᑦ ᑖᒃᑯᓂᖓ ᐃᓄᑐᖃᕐᓂᒃ ᑎᒥᒥᒍᑦᓗ 
ᐊᔪᕈᑎᖃᕐᑐᓂᒃ ᑖᒃᓯᔭᐃᓂᕆᖃᑕᕐᑕᓕᒫᖏᓐᓂᒃ ᐅᕙᓘᓐᓃᑦ ᐃᓚᖏᓐᓂᒃ ᑖᒃᓯᓂᒃ 
ᐊᒃᓕᕐᑐᖃᑕᕐᑕᖏᓐᓂᒃ ᐱᑦᔪᑎᖃᕐᑐᓂᒃ ᐱᖁᑎᖏᓐᓄᑦ. 
 
ᑭᒃᑯᑦ ᐱᔪᓐᓇᕐᓂᖃᕆᐊᖏᑦ ᐲᖅᓯᕕᐅᔪᓐᓇᕐᓂᕐᒥᒃ  

(2) ᐊᑭᓕᕐᑐᐃᖏᑎᑕᐅᔪᓐᓇᕐᓂᖅ ᑕᕙᓂ ᑖᓐᓇ ᒪᓕᒃᑕᐅᓗᓂ ᐃᓛᒃᑰᖓ (1), ᐃᓄᑐᖃᖅ 
ᐅᕙᓘᓐᓃᑦ ᑎᒥᒥᒍᑦ ᐊᔪᕈᑎᖃᕐᑐᖅ ᑭᓇᑐᐃᓐᓇᖅ ᐃᒪᓐᓇᐃᑦᓴᕆᐊᓕᒃ 

(a) ᓇᖕᒥᓂᖃᕐᓗᓂ ᐅᕙᓘᓐᓃᑦ, ᐃᓚᖓᓂᒃ ᓇᖕᒥᓂᖃᖃᑕᐅᓗᓂ 
ᐱᖁᑎᒋᔭᐅᔪᒥᒃ, ᐊᒻᒪ  

(b) ᓇᔪᒐᖃᕈᓂ ᐱᖁᑎᒋᔭᒥᒃ ᑕᕙᓂ.  
 

(2) ᐃᓚᖓ 2(4) ᐊᑐᕈᓐᓃᖅᑎᑕᐅᕗᖅ. 
 
4. ᐃᓚᖓ 4 ᐲᖅᑕᐅᑦᓗᓂ ᐆᒥᖓ ᐊᓯᔨᐅᑎᖃᕐᓱᓂ: 
 
ᐊᑭᓕᕐᑐᐃᖏᑎᑕᐅᔪᓐᓇᕐᑐᖅ ᑖᒃᓯᓂᒃ 
4. (1) ᑖᓐᓇ ᒥᓂᔅᑕᖓ ᑮᓇᐅᔭᓕᕆᔨᒃᑯᑦ, ᐊᑐᐊᒐᕐᓂᒃ ᒪᓕᒃᓗᓂᓗ, 
ᐊᑭᓕᕐᑐᐃᖏᑎᑦᓯᔪᓐᓇᕐᐳᖅ ᐃᓄᑐᖃᕐᓂᒃ ᐅᕙᓘᓐᓃᑦ ᑎᒥᒥᒍᑦ ᐊᔪᕈᑎᖃᕐᑐᓂᒃ ᑖᒃᓯᓂᒃ 
ᑕᒪᒃᑭᕐᓗᒋᑦ ᐅᕙᓘᓐᓃᑦ ᐃᓚᐃᓐᓇᖏᓐᓂᒃ ᐊᑭᓕᕐᑐᕐᑕᐅᔭᕆᐊᖃᕐᑐᓂᒃ ᓇᖕᒥᓂᕆᔭᐅᔪᓄᑦ. 
 
ᑭᒃᑯᑦ ᐊᑭᓕᕐᑐᐃᖏᑎᑕᐅᔪᓐᓇᕐᒪᖔᑕ 

(2) ᓇᑦᓕᖏᑦ ᐊᑭᓕᕐᑐᐃᖏᑎᑕᐅᔪᓐᓇᕐᑐᑦ ᐅᖃᐅᓯᕆᔭᐅᓯᒪᔪᑦ ᐃᓛᒃᑰᖓᓂ (1), 
ᐃᓄᑐᖃᐃᑦ ᐅᕙᓘᓐᓃᑦ ᑎᒥᒥᒍᑦ ᐊᔪᕈᑎᖃᕐᑐᑦ ᐃᒪᓐᓇᐃᑦᓗᑎᒃ 

(a) ᓇᖕᒥᓂᖃᕈᑎᒃ ᐅᕙᓘᓐᓃᑦ ᐃᓚᐃᓐᓇᖓᓂᒃ ᓇᖕᒥᓂᖃᖃᑕᐅᒍᑎᒃ 
ᓄᓇᒥᒃᓗ ᐱᖁᑎᖃᕐᓗᑎᒃ; ᐊᒻᒪ 

(b) ᑕᕙᓂ ᓇᔪᕐᑕᐅᔪᒥ ᓄᓇᖃᕈᑎᒃ ᐱᖁᑎᒋᓗᓂᑦᔪᒃ ᑖᓐᓇ ᓄᓇ. 
 
ᓇᓗᓇᐃᕐᑕᐅᔪᑎᖓ ᐊᑭᓕᕐᑐᐃᙱᑦᓯᔪᓐᓇᕐᓂᖅ ᑕᒪᑐᒧᖓ 
 (3) ᑕᒪᓐᓇ ᐱᒋᐊᕐᓗᒍ ᐊᐃᐳᕈᓪ 1, 1999 ᐊᒻᒪ ᐃᓱᓕᓕᓗᓐᓂ ᐅᑉᓗᐊᓂ ᐅᓇ ᐃᓚᖓ 
ᐊᑐᓕᕐᑎᑕᐅᓂᐊᕐᐳᖅ ᑕᐃᑦᓱᒨᓇ, ᐊᑭᓕᕐᑐᐃᖃᑕᖏᓐᓂᕐᒥᒃ ᑖᒃᓰᔭᐅᑕᐅᓲᓂᒃ 
ᐊᑐᓕᕐᑎᑕᐅᓕᕋᔭᕐᐳᖅ ᑖᓐᓇ ᐃᓚᖓ 4 ᑕᕙᓂ ᐱᖁᔭᖓᓂ ᐅᖃᐅᓯᕐᑕᖏᑦ ᐊᑐᕐᓗᒋᑦ  
ᑕᐃᑦᓱᒨᓇ ᑕᒪᒃᑯᓄᖓ ᐱᔪᓐᓇᕐᓂᖃᕐᑐᓕᒫᓄᑦ ᐃᓄᑐᖃᕐᓄᑦ ᑎᒥᒥᒍᑦᓗ ᐊᔪᕈᑎᖃᕐᑐᓄᑦ 
ᑕᒪᐃᓐᓄᑦ, ᑕᐃᒪᐃᑎᑕᐅᔪᓐᓇᕋᔭᕐᐳᑦ ᒪᓕᒃᐸᑕ ᐃᓚᖓᓂᒃ 4 ᑕᕙᓂ ᐱᖁᔭᒥ ᐅᖃᐅᓯᕐᑕᖏᑦ 
ᒪᓕᒃᑕᐅᓗᑎᒃ ᑕᐃᑦᓱᒨᓇ, ᑕᒪᑐᒧᖓ ᑖᒃᓯᓂᒃ ᐊᑭᓕᕐᑐᐃᖃᑕᕆᐊᖃᕐᓂᕐᒧᑦ. 
 
5. (1) ᐃᓚᖓ 3 ᐊᑐᓕᕋᔭᕐᑐᖅ ᑕᕙᓂ ᑎᑭᓯᒪᓕᕐᑎᑦᓗᒍ ᐃᐳᕈᓪ 1, 2006 ᐊᒻᒪ 
ᐅᑉᓗᖓᓂ ᐊᑐᓕᕐᑎᑕᐅᓂᖓᑕ. 
 

(2) ᐃᓚᖓ 4 ᐊᑐᓕᕋᔭᕐᑐᖅ ᖃᐅᔨᒃᑲᐃᒃᐸᑦ ᑲᒥᓴᓇ ᐅᑉᓗᖓᓂᒃ 
ᐊᑐᓕᕐᑎᑕᐅᓂᐊᕐᓂᖓᑕ. 
 
 
 
 
 
 
 
 

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ  
ᓄᓇᕗᒥ ᐸᐃᑉᐹᓕᕆᔨᓄᑦ  

